
Дильманова А.И 
Қорақалпоғистон қишлоқ хўжалиги ва агротехнологиялар институти, Нукус 

 

Кириш. Паррандачиликни кенг ривожлантириш учун ҳўжалик 

ташкилий ишлар билан боғлиқ бўлган тадбирлардан ташқари паррандаларни 

ва улар яшаѐтган муҳитни соғломлаштириш илмий манбаларга асосланади. 

Ана шу ўринда паррандаларда учровчи турли-туман касалликлар, жумладан, 

паразитлар келтириб чиқарувчи гельминтоз экто ва эндопаразитар 

касалликларга эътиборни қаратиш лозим. Уй паррандаларида гельминтозлар 

(аскаридоз, гетерокидоз, эхиностоматидоз, райетиноз, гименолепидоз, 

капиллариоз ва бошқалар) нинг кенг тарқалганлиги ва уларнинг 

республикамиздаги паррандачилик ҳўжаликларига катта иқтисодий зарар 

етказиш билан товуқлар, айниқса жўжалар сонининг камайишига сабаб 

бўлмоқда. Ушбу омиллар мамлакатимизда тарқалган организмларнинг 

экологик инқирозига сабаб бўлади. 

Гельминтлар ва гельминтозларга қарши тадбирларни қўллашда илмий 

манба айниқса касалликни келтириб чиқарувчи гелминтларни экологик 

ҳусусиятлари, турлар таркиби, тарқалиши ва ҳаѐтий цикли тўғрисида аниқ 

билимга эга бўлиш маълум малакани талаб қилади. Шу кунгача олиб 

борилган илмий изланишлар уй ва ѐввойи товуқсимонларнинг 

паразитофаунасини ва паразитар касаллик тарқалишига бағишланган. 

Республикамизда уй паррандаларининг гельминтларига комплекс қарши 

кураш тадбирлар олиб бориш бугунги куннинг долзарб муаммоларидан 

хисобланади. 

Республикамизда қушлар гельминтлари фаунасини ҳар томонлама ва 

тизимли асосда ўрганишни М.А. Султанов биринчилардан бўлиб бошлаб 

берган. Муаллиф томонидан чоп этилган мақолаларда Тошкент вилояти 

йиртқич қушларини ўрганиш натижаларига кўра 25 тур паразит 

чувалчангларни рўйхатга олгани тўғрисида маълумот берган [3,4,5,]. 

Тадқиқотнинг мақсади. Қорақалпоғистон шароитида курканинг 

Ascaridia galli нематодаси билан зарарланиш динамикаси ўрганиш. 

Материал ва методика. 2023-2025 йиллар давомида Қорақалпоғистон 

Республикасининг қатор туманларидаги фермер хўжаликлар ва шахсий 

хонадонларга тегишли уй паррандалари устида олиб борилди. Олиб борилагн 

тадқиқот давомида жами 53 та куркалардан йиғилган гельминтологик 

материалларни таҳлил қилиш умумқабул қилинган усулларда [1,2] амалга 

оширилди. Топилган нематодалар Барбагал суюқлигида фиксацияланди. 

Тадқиқот натижалари ва уларнинг таҳлили. Қорақалпоғистонда 

олиб борилган тадқиқот натижаларига кўра куркаларнинг Ascaridia galli 

нематодаси билан зарарланиши аниқланди. Қорақалпоғистонда Ascaridia 

galli билан куркаларнинг зарарланишининг инвазия экстенсивлиги – 39,6% 

инвазия интенсивлиги – 1-45 нусхани ташкил этди. Ривожланиш циклига 

кўра оралиқ хўжайинсиз ривожланади – геогельминт ҳисобланади.  

Хулоса. Олиб борилган тадқиқотлар асосида куркаларнинг Ascaridia 

galli нематодаси билан зарарланишининг инвазия экстенсивлиги – 47% 

эканлиги қайд этилди. 

Куркаларда аниқланган Ascaridia galli нематодаси ривожланиш 

циклига кўра геогельминт эканлиги аниқланди. 

Аннотация: Тадқиқот ишлари учун материаллар 2016-2024 йиллар 

давомида Қорақалпоғистон Республикасининг қатор туманларидан йиғилди. 

Ушбу давр мобайнида академик К.И.Скрябиннинг тўлиқ ва тўлиқ бўлмаган 

гельминтологик ѐриб кўриш усули билан тадқиқот ишлари олиб борилди. 

Тадқиқот давомида текширилган барча ҳайвонлар гельминтлар билан 

зарарланган. Эшакларда спируридлар туркуми 6 оилага, 7 авлодга мансуб 9 

тури паразитлик қилиши қайд этилди. 

 

Кириш. Нематодалар Nemathelminthes типига мансуб энг йирик ва 

юқори ривожланаган синфни ташкил этади. Улар бошқа турлардан фарқли 

равишда яшаш жойининг турли туманлиги ва биологик тараққиѐтининг 

бошқа белгилари билан фарқ қилади. 

Бугунги кунда тоқ туѐқлиларнинг, жумладан эшаклар гельминтлари ва 

улар чақирадиган касалликларни ўрганиш алоҳида аҳамиятга эга 

ҳисобланади. Қорақалпоғистонда бу борада етарли даражада тадқиқот 

ишлари олиб борилмаган. Бажарилган тадқиқот ишлари фрагментар 

характерга эга [2, 7]. Ҳозирги вақтда тоқ туѐқлилар ичак гельминтозлари 

ветеринарияда долзарб масалалардан бири бўлиб қолмоқда, чунки 

қўзғатувчилар ѐш ҳайвонларнинг ўсиш ва ривожланишига таъсир қилади, 

хўжаликда фойдаланиш иш қобилиятига таъсир кўрсатади, баъзан ўлимга 

ҳам олиб бориши мумкин [5]. 

Spirurida Chitwood, 1933 туркуми нематодалари, шубҳасиз, 

паразитологлар тадқиқотларининг энг қизиқарли объектларидан бири 

ҳисобланади. Аммо, Қорақалпоғистонда эшаклар спируридлари фаунаси, 

экологияси ва тарқалиш бўйича илмий ишлар рўйхати [1, 4]. жуда кам. 


